
	N /27.0.01/49951-2024

	«Մեկ անձից գնման ընթացակարգով գնման գործընթաց կազմակերպելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետով նախատեսվում է թույլատրել Հայաստանի Հանրապետության կրթության, գիտության, մշակույթի և սպորտի նախարարության բարձրագույն կրթության և գիտության կոմիտեին «Ակադեմիական քաղաք» ծրագրի իրականացման շրջանակներում ճարտարապետական նախագծման ծառայություններ ձեռք բերել մեկ անձից գնման ձևով` հատուկ և բացառիկ իրավունքի առկայությամբ պայմանավորված` ՋիԷմՓի ինթերնեյշնլ ՋիԷմԲիԷյջ արքիթեքթս ընդ էնջինիերս ընկերությունից։  
Միաժամանակ, Նախագծի 2-րդ կետով նախատեսվում է թույլատրել Հայաստանի Հանրապետության կրթության, գիտության, մշակույթի և սպորտի նախարարության բարձրագույն կրթության և գիտության կոմիտեին «Ակադեմիական քաղաք» ծրագրի իրականացման շրջանակներում ճարտարապետական նախագծման ծառայություններ ձեռք բերել մեկ անձից գնման ձևով` հատուկ և բացառիկ իրավունքի առկայությամբ պայմանավորված` «Հայնախագիծ» բաց բաժնետիրական ընկերությունից։
Այս առումով հարկ ենք համարում նշել, որ Նախագծի վերնագիրը և բովանդակությունը չեն համապատասխանում միմյանց, քանի որ Նախագծի վերնագրի համաձայն՝ Նախագծի ընդունման նպատակը մեկ անձից գնման ընթացակարգով գնման գործընթացի կազմակերպումն է, մինչդեռ, Նախագծի 1-ին և 2-րդ կետերի կարգավորումների համաձայն՝ նախատեսվում է թույլատրել Հայաստանի Հանրապետության կրթության, գիտության, մշակույթի և սպորտի նախարարության բարձրագույն կրթության և գիտության կոմիտեին «Ակադեմիական քաղաք» ծրագրի իրականացման շրջանակներում նույն՝ ճարտարապետական նախագծման ծառայությունները գնել երկու տարբեր անձանցից (ընկերություններից)՝ երկուսի դեպքում էլ վկայակոչելով հատուկ և բացառիկ իրավունքի առկայության փաստը:
Բացի այդ, հարկ է նշել նաև, որ Նախագծին կից ներկայացված հիմնավորման (այսուհետ՝ Հիմնավորում) 1-ին կետի համաձայն՝ Նախագծի մշակումը պայմանավորված է (ա) Ակադեմիական քաղաքի համալրված (սխեմատիկ) գլխավոր հատակագծի նախագծման և համակարգման ծառայությունները միջազգային բարձր վարկանիշ ունեցող և ակադեմիական քաղաքի գլխավոր հատակագծի հայեցակարգը մշակած՝ ՋիԷմՓի ինթերնեյշնլ ՋիԷմԲիԷյջ արքիթեքթս ընդ էնջինիերս ընկերությունից (այսուհետ՝ ՋիԷմՓի) և (բ) Ակադեմիական քաղաքի գլխավոր հատակագծի հաստատման համար անհրաժեշտ փաթեթի պատրաստման ծառայությունները ոլորտի առաջատար կազմակերպությունից՝ «Հայնախագիծ» բաց բաժնետիրական ընկերությունից (այսուհետ՝ Հայնախագիծ) ձեռք բերելու անհրաժեշտությամբ:
[bookmark: _Hlk183533518]Միաժամանակ, Հիմնավորման 2-րդ կետում նշված է՝ «Հաշվի առնելով ճարտարապետական նախագծման ոլորտում ՋիԷմՓի-ի փորձը, հեղինակությունը, ինչպես նաև այն փաստը, որ ՋիԷմՓի-ն մշակել է Ակադեմիական քաղաքի գլխավոր հատակագծի հայեցակարգը՝ որոշվել է «Ակադեմիական քաղաք» ծրագրի համար համալրված գլխավոր հատակագծի մշակման աշխատանքները պատվիրել ՋիԷմՓի-ին (…)», «(…) Հաշվի առնելով Հայաստանի Հանրապետությունում քաղաքաշինական և ճարտարապետական նախագծման ոլորտում Հայնախագծի փորձն ու կատարած աշխատանքները (…), որոշվել է «Ակադեմիական քաղաք» ծրագրի համար համալրված գլխավոր հատակագծի մշակման աշխատանքները և գլխավոր հատակագծի հաստատման համար անհրաժեշտ փաթեթի պատրաստումը պատվիրել Հայնախագծին։»
Հարկ է նկատել, որ միևնույն ծառայությունը, այն է՝ «Ակադեմիական քաղաք» ծրագրի համար համալրված գլխավոր հատակագծի մշակման աշխատանքները, Հիմնավորման համաձայն՝ նախատեսվում է պատվիրել և՛ ՋիԷմՓի ինթերնեյշնլ ՋիԷմԲիԷյջ արքիթեքթս ընդ էնջինիերս ընկերությանը, և՛ «Հայնախագիծ» բաց բաժնետիրական ընկերությանը, ինչը արդեն իսկ հակասում է Նախագծի վերնագրին և ընդունման նպատակին: 
Բացի այդ, Հիմնավորման համաձայն՝ Նախագծում նշված ընկերություններից մեկ անձից գնում կատարելու ընթացակարգի կիրառումը պայմանավորված է միայն ՋիԷմՓի ինթերնեյշնլ ՋիԷմԲիԷյջ արքիթեքթս ընդ էնջինիերս ընկերության և «Հայնախագիծ» բաց բաժնետիրական ընկերության փորձով, հեղինակությամբ և կատարած աշխատանքներով, ինչը, սակայն, չի հիմնավորում նշված ընկերությունների հատուկ և բացառիկ իրավունքի առկայության փաստը: Այս առումով հարկ ենք համարում անդրադառնալ «Գնումների մասին» օրենքի 2-րդ հոդվածի 1-ին մասի 15-րդ կետի կարգավորմանը, որի համաձայն՝ հատուկ կամ բացառիկ իրավունքը սահմանվում է իրավունք, որը բխում է իրավական կամ վարչական ակտով իրավասու մարմնի տրամադրած իրավասություններից, որի նպատակն է որոշակի գործունեության իրականացման իրավունքը (ներառյալ՝ հանրային ծառայությունների ոլորտում) վերապահել մեկ կամ սահմանափակ թվով կազմակերպությունների, և որով էապես սահմանափակվում է նման գործունեություն իրականացնելու այլ կազմակերպությունների հնարավորությունը:
Հաշվի առնելով վերոշարադրյալ բոլոր դիտարկումները՝ գտնում ենք, որ Նախագծով առաջարկվող կարգավորումները կարող են խնդրահարույց լինել և լրացուցիչ հիմնավորման կարիք ունեն հատկապես Նախագծում նշված ընկերությունների՝ հատուկ և բացառիկ իրավունք ունենալու առումով, որով հնարավոր կլինի հավաստիանալու, որ էապես սահմանափակվում է նման գործունեություն իրականացնելու այլ կազմակերպությունների հնարավորությունը:
[bookmark: _GoBack]Ելնելով վերոգրյալից՝ Նախագծի նախաբանում անհրաժեշտություն կառաջանա հղում կատարել նաև «Գնումների մասին» օրենքի 23-րդ հոդվածի 1-ին մասի համապատասխան կետին՝ նկատի ունենալով, որ Նախագծով նախատեսվում է կիրառել մեկ անձից գնում կատարելու ընթացակարգով գնման գործընթաց:
	
















Ընդունվել են։
Նախագիծը տրոհվել է ՀՀ կառավարության համապատասխան երկու որոշման նախագծերի, որոնցից մեկի մշակումը պայմանավորված է Ակադեմիական քաղաքի համալրված (սխեմատիկ) գլխավոր հատակագծի նախագծման և համակարգման ծառայությունները ՋիԷմՓի ինթերնեյշնլ ՋիԷմԲիԷյջ արքիթեքթս ընդ էնջինիերս ընկերությունից ձեռք բերելու, իսկ մյուսը՝ Ակադեմիական քաղաքի գլխավոր հատակագծի հաստատման համար անհրաժեշտ փաթեթի պատրաստման ծառայությունները ոլորտի առաջատար կազմակերպությունից՝ «ՆՍԹ արքիթեքչուր ստուդիո» սահմանափակ պատասխանատվությամբ ընկերությունից  ձեռք բերելու անհրաժեշտությամբ:

Ընտրության հարցում հաշվի է առնվել, որ  ՋիԷմՓի ինթերնեյշնլ ՋիԷմԲիԷյջ արքիթեքթս ընդ էնջինիերս ընկերությունը մշակել է նաև Ակադեմիական քաղաքի գլխավոր հատակագծի հայեցակարգը, ինչպես նաև հաշվի է առնվել ճարտարապետական նախագծման ոլորտում մեծ փորձ ու հեղինակություն ունենալու հանգամանքները։

































Ընդունվել է։
Հիմնավորման մեջ կատարվել են համապատասխան լրացումներ։




Չի ընդունվել։
Նախագծի նախաբանում Գնումների մասին օրենքի 23-րդ հոդվածին հղում չի կատարվել՝ նկատի ունենալով, որ դրանով սահմանված են մեկ անձից գնումներ կատարելու պայմանները։

		1. ՀՀ ֆինանսների նախարարություն
	13.12.2024

	
	N 01/26/26553-2024

	Ուսումնասիրելով Ձեր 29/11/2024թ. թիվ 01/9.1.2/37123-2024 գրությամբ ներկայացված՝ «Մեկ անձից գնման ընթացակարգով գնման գործընթաց կազմակերպելու մասին» ՀՀ կառավարության որոշման նախագիծը՝ հայտնում ենք, որ առաջարկություններ չունենք: 
	Ընդունվել է ի գիտություն:



